
SKK 6 — Provizionet, aktivet dhe pasivet e kushtézuara

OBJEKTIVI DHE BAZAT E PERGATITJES

1. Objektivi i Standardit Kombétar té Kontabilitetit 6, Provizionet, aktivet
dhe pasivet e kushtézuara (SKK 6 ose Standardi), i nxjerré dhe
miratuar nga Keéshilli Kombétar i Kontabilitetit dhe i shpallur nga
Ministria e Financés, éshté té vendosé rregullat e kontabilizimit dhe
shpjegimit té provizioneve, aktivet dhe pasivet e kushtézuara né
pasgyrat financiare té pérgatitura né pérputhje me Standardet
Kombétare té Kontabilitetit t& Shgipérisé. Kéto standarde bazohen né
parimet e kontabilitetit dhe raportimit, té pranuara né shkallé
ndérkombétare, kérkesat e pérgjithshme té té cilave pérshkruhen né
Ligjin nr. 9 228, “Pér kontabilitetin dhe pasqyrat financiare”, nxjerré né
prill 2004.

2. SKK 6 mbéshtetet né standardin ndérkombétar té kontabilitetit SNK
37, “Provizionet, aktivet dhe pasivet e kushtézuara”, dhe SNK 19,
“Pérfitimet e punonjésve”. Njé tabelé korresponduese e paragraféve
té Standardit me paragrafé té Standardeve Ndérkombétare té
Raportimit Financiar éshté dhéné né paragrafin 53. Pér rastet qé nuk
jané trajtuar né ményré té drejtpérdrejté nga SKK 6 ose ndonjé SKK
tietér, drejtuesit e njésisé ekonomike raportuese duhet @&, me
miratimin e Késhillit Kombétar té Kontabilitetit (KKK), té aplikojné
politika té tilla gé sigurojné njé pasqyrim té vérteté e té besueshém té
pozicionit financiar, performancés, ndryshimeve né pozicionin
financiar dhe fluksit t& parasé sé njésisé ekonomike raportuese, Si¢
kérkohet né nenin 9 té Ligjit nr. 9 228, “Pé&r kontabilitetin dhe pasqyrat
financiare”, nxjerré né prill 2004.

3. Pasgyrat financiare do té pérgatiten mbi bazén e konceptit té
materialitetit. Standardet Kombétare té Kontabilitetit nuk do té
zbatohen pér z&érat jomaterialé. Parimi i materialitetit pérkufizohet dhe
sqarohet né paragrafét 34 deri 69 té SKK 1.

FUSHA E ZBATIMIT

4. Ky standard do té pérdoret pér:

(a)krijimin, llogaritjen, njohjen dhe vlerésimin e provizioneve (pér
shembull, provizionet e garancisé, provizionet gé lidhen me
procese gjygésore dhe provizionet e pensioneve) né pasqyrat
financiare;

(b)shpjegimet e pasiveve dhe aktiveve, té kushtézuara né
pasqyrat financiare.

5. SKK 6 pérkufizon termin provizion dhe shpjegon ndryshimin mes njé
provizioni dhe njé pasivi té kushtézuar. Standardi bén dallim mes
situatave, ku njohja e njé provizioni éshté e nevojshme té béhet né
bilanc, dhe situatave kur éshté e mjaftueshme qé té shpjegohet pasivi
I kushtézuar, vetém né shénimet shpjeguese té pasqyrave financiare.

6. Ky standard nuk do té zbatohet pér:
(a)kontabilizimin e disa provizioneve specifike, té cilat jané
rregulluar nga SKK té tjera té Késhillit Kombétar té Kontabilitetit
(pér shembull, njohja e provizioneve né kombinimet e
bizneseve — shih SKK 10, “Kombinimet e bizneseve dhe
investimet né Shogéri, té kontrolluara dhe pjesémarrje);

(b)kontabilizimi i provizioneve gé lindin nga kontratat e sigurimit né
agjencité e sigurimit.
PERKUFIZIMET KRYESORE

7. Mé poshté jepen pérkufizimet e disa termave kryesore té pérdorura
né kété standard:

Provizioni éshté njé detyrim aktual, pér té cilin koha e shlyerjes ose
shuma jané té pasigurta.

Pasivi &shté njé detyrim i njé njésie ekonomike raportuese gé
(a)ka lindur nga ngjarje té shkuara;
(b) shlyerja e té cilit pritet té shogérohet me njé dalje té burimeve.

Ngjarja detyruese éshté ngjarje gé krijon njé detyrim ligjor ose ekonomik
pér njésiné ekonomike.

Detyrimi ligjor éshté detyrim gé rrjedh nga:
(@)njé kontraté (népérmjet kushteve té shprehura ose té
nénkuptuara té kontratés);
(b)legjislacioni apo njé akt tjetér ligjor.

Detyrimi konstruktiv éshté detyrim gé rrjedh nga veprimet e njé njésie
ekonomike ku:

(@)né bazé té njé modeli t&¢ vendosur nga praktikat e shkuara,

politika té shpallura ose njé deklarimi specifik, njésia ekonomike

ua ka béré té ditur paléve té tjera se do té pranojé pérgjegjési té
caktuara;

(b)si rezultat, njésia ekonomike ka krijuar njé pritshméri té
arsyeshme te palét e tjera, se ajo do t'i shlyejé kéto pérgjegjési.

Detyrimi i kushtézuar éshté:

(a)njé detyrim gé krijohet nga ngjarje té shkuara, ekzistenca e té
cilit do té konfirmohet vetém nése ndodh ose nuk ndodh njé ose
disa ngjarje té ardhshme té pasigurta, té cilat nuk jané nén
kontrollin e ploté té njésisé ekonomike;

(b)njé detyrim ekzistues gé rrjedh nga ngjarje té shkuara, por gé
nuk éshté njohur pasi:

() ka mundési gé shlyerja e detyrimit nuk do t& shogérohet me
dalje té burimeve ekonomike;

(1) shumalvlera e detyrimit nuk mund té vlerésohet me saktési
té mjaftueshme.

Aktiv i kushtézuar éshté njé kérkesé e krijuar nga ngjarje té shkuara,
ekzistenca e sé cilés do té konfirmohet vetém nése ndodh ose nuk
ndodh njé ose disa ngjarje té ardhshme té pasigurta, gé nuk jané nén
kontrollin e ploté té njésisé ekonomike raportuese.

8. Provizionet mund té dallohen nga pasive té tjera “té zakonshme” (pér
shembull, detyrimet pér t'u paguar furnitoréve huamarrjet etj.) pasi né
to ka pasiguri mbi kohén ose shumén e shpenzimeve té ardhshme
pér tu shlyer. Shuma e pérdorur pér njohjen e pasiveve *“té
zakonshme” pércaktohet né pérgjithési népérmjet njé fature, kontrate
ose dokumenti tjetér, dhe nuk ka nevojé pér njé vlerésim kontabél.
Pér njohjen e provizioneve né bilanc, pér pércaktimin e shumés sé
nevojshme pér shlyerjen e provizioneve ose afatit kohor té
provizioneve, do té merret pér bazé opinioni i drejtuesve ose
ekspertéve té tjeré. Megenése vlerésimi i provizioneve bazohet né
vlerésime gqé mund té mos jené gjithmoné té sakta, éshté e
réndésishme qé ato té njihen dhe raportohen té ndara nga pasivet e
tjera.

9. Pasiguria, pérsa u pérket pasiveve té kushtézuara, éshté edhe mé e
madhe sesa pasiguria né lidhje me provizionet. Nése realizimi i
provizioneve éshté relativisht i sigurt dhe shuma mund té vlerésohet
né ményré relativisht té sakté, kur flasim pér pasivet e kushtézuara,

ose realizimi i tyre éshté i pasigurt, ose shuma nuk mund té
vlerésohet me saktési as edhe relativisht.

NJOHJA E PROVIZIONEVE - RREGULLA TE PERGJITHSHME
Krijimi i provizioneve

10. Njésia ekonomike do té njohé njé provizion né bilanc kur
(a)njésia ka njé detyrim aktual ligjor ose konstruktiv, si rezultat i
ngjarjeve gé kané ndodhur para datés sé bilancit;
(b)ekziston mundésia qé pér shlyerjen e detyrimit do té nevojitet
njé dalje e burimeve,;
(c)mund té béhet njé vlerésim relativisht i sakté i shumés sé
detyrimit.

11. Njésia ekonomike do ta njohé njé provizion né bilancin e saj vetém
kur e ashtuquajtura ngjarje detyruese ka ndodhur para datés sé
bilancit. Q& njé ngjarje té quhet detyruese, &shté e nevojshme gé ajo
té krijojé njé detyrim ligjor ose konstruktiv pér njésiné ekonomike, dhe
gé njésia ekonomike nuk ka asnjé alternativé tjetér pér shmangien e
kétij detyrimi, pérveg shlyerjes sé tij.

Shembuj — lindja e njé detyrimi ligjor.
Mé poshté jepen shembuj té ngjarjeve detyruese, té cilat cojné né njé
detyrim ligjor pér njésiné:

a) Shkelja e kontratés nga njéra palé, qé i shérben palés tjetér, si bazé
pér té kérkuar démshpérblime né bazé té kontratés.

b) Mosrespektimi i ligjit pér taksat, i cili bén gé Drejtoria e Tatimeve dhe
Doganave té kérkojé pagesat e tatimeve shtesé ose gjobave
(pavarésisht nga fakti nése kjo drejtori e ka zbuluar mosrespektimin
apo jo);

c) Hyrja né fuqgi e njé ligji mjedisor, sipas té cilit kérkohet qé njésia
ekonomike té likuidojé ose kompensojé pér ndotje té caktuara.

12. Neé rastin e detyrimit konstruktiv nuk ka bazé ligjore, mbi té cilén
kérkohet shlyerja e detyrimit. Megjithaté, njésia ekonomike, népérmjet
veprimtarive té saj apo deklaratave specifike, ka krijuar bindjen te

palét e tjera se kjo njési do ta shlyejé detyrimin, d.m.th. mosshlyerja e
detyrimit nuk ka gjasa té ndodhé.

Shembuj: Lindja e detyrimeve konstruktive

Mé poshté jané dhéné shembuj té situatave gé cojné né lindjen e njé
detyrimi konstruktiv pér njésiné:

a)

b)

Njé njési ekonomike ka shprehur gatishmériné e saj pér té ribleré
produktet e shitura brenda dy muajsh, nése klienti nuk éshté i
kénaqur me to. Njésia e ka ndjekur kété politiké, ndonése nuk ka
ndonjé detyrim ligjor pér té vepruar késhtu. Megenése blerésit kané
njé pritshméri té arsyeshme né politikén e kthimit t& mallrave, té
ndjekur nga njésia ekonomike, njésia ekonomike krijon njé provizion
né bilanc pér kostot e parashikuara, né lidhje mé riblerjen e mallrave.
Shitja e mallrave éshté njé ngjarje detyruese.

Bordi mbikéqgyrés i njé njésie ekonomike u premton gojarisht
drejtuesve té njésisé gé, né rast se do té keté rezultate té€ mira
financiare, njé pérgindje e fitimit neto té njésisé do t'u jepet atyre si
shpérblim. Ndonése njésia ekonomike nuk ka detyrim ligjor, gé ta
mbajé premtimin, njé praktiké e ngjashme éshté ndjekur pér disa vite
dhe drejtuesit kané njé pritshméri té arsyeshme qgé njésia ekonomike
do ta mbajé premtimin. Ngjarja detyruese ndodh né kohén kur
drejtuesit informohen mbi pérgindjen e mundshme té shpérblimit.

Njé njési ekonomike ka deklaruar, para datés sé mbylljes sé bilancit,
se gjaté programit té ristrukturimit njé numér i caktuar punonjésish do
té shkurtohen dhe atyre do t'u paguhet njé shumé totale prej 100 000
lekésh, si pérfitim pér ndérprerjen e marrédhénieve té punés.
Ndonése njésia nuk ka detyrim ligjor gé ta zbatojé programin e
ristrukturimit deri né datén e mbylljes sé bilancit, deklarata, pérsa mé
sipér, ka krijuar njé pritshméri té arsyeshme te palét e interesuara
dhe, si rezultat, ka gjasa gé njésia ekonomike do ta zbatojé vendimin.
Koha e shpalljes sé programit té ristrukturimit pérbén njé ngjarje
detyruese.

13.

Njé provizion do té njihet né bilanc, vetém nése mundésia pér
realizimin e tij éshté mé e madhe se 50% (d.m.th. realizimi éshté mé i
mundshém se mosrealizimi). Nése mundésia e realizimit éshté mé e
vogél se 50%, provizioni nuk do té njihet, por detyrimi do té paragitet
si njé pasiv i kushtézuar né shénimet shpjeguese té pasqyrave

financiare.

14. Né pérgjithési éshté gjithmoné e mundur té béhet njé vlerésim
relativisht i sakté i shumé&s sé njé provizioni té€ nevojshém (d.m.th.
shuma gé shogéron provizionin). Né raste té rralla, kur nuk mund té
béhet njé vlerésim i tillé, provizioni nuk do té njihet né bilanc, por
faktorét gé lidhen me té do té pérshkruhen si njé pasiv i kushtézuar
né shénimet shpjeguese té pasqyrave financiare.

15. Krijimi i njé provizioni té ri, ose frritfa e njé provizioni ekzistues,
zakonisht regjistrohet si njé shpenzim i periudhés kontabél. Né rastin
kur krijimi i njé provizioni lidhet me pérdorimin ose shitjen, apo
nxjerrjen jashté pérdorimit té njé aktivi, shuma e njé provizioni té tillé
do t'i shtohet kostos sé kétij aktivi. (Shih udhézimet e métejshme né
SKK 5, paragrafi 45)

Vleré&simi i provizioneve

16. Shuma e njohur si provizion do té jeté vlerésimi mé i sakté i
mundshém i shpenzimeve té nevojshme pér shlyerjen e njé detyrimi
ekzistues té mundshém, e vlerésuar kjo né datén e mbylljes sé
bilancit.

17. Né& cdo daté té bilancit, drejtuesit e njésisé ekonomike vlerésojné
domosdoshmériné pér krijimin e provizioneve té reja dhe rivlerésimin
ose anulimin e provizioneve ekzistuese. Njé provizion do té
kontabilizohet me shumén gé nevojitet pér ta shlyer kété detyrim, ose
pér ta transferuar até te njé palé e treté.

18. Shuma gé nevojitet pér shlyerjen e njé detyrimi, gé lidhet me
provizionin, shpesh varet nga njé séré faktorésh té jashtém, té cilét
nuk varen nga njésia ekonomike, por gé probabiliteti i ndodhjes sé
tyre mund té parashikohet. Né vlerésimin e provizioneve duhen marré
né shqyrtim probabilitetet e shumé skenaréve té ndryshém té
mundshém.

Shembuj: Vlerésimi i provizioneve

a) Ndaj njé njésie ekonomike éshté hapur njé ¢céshtje gjygésore, e cila
vazhdon té jeté né proces edhe né datén e mbylljes sé bilancit.
Avokatét e njésisé parashikojné se pagesat pérfundimtare, gé lidhen
me kété céshtje gjygésore (pérfshiré kostot e avokatéve dhe gjobat)
mund té jené mes 100 000 dhe 200 000 lekésh, me probabilitet té
njéjté ndodhjeje. Njésia njeh njé provizion né shumén 150 000 leké.

b) Njé njési ekonomike Iéshon garanci pér produktet e saj deri né njé vit.
Pérvoja e shkuar ka treguar se 90% e produkteve nuk kané defekte,
9% kané defekte té vogla, dhe 1% kané defekte serioze. Riparimi i
defekteve té vogla do té kushtojé rreth 10% té ¢cmimit té shitjes dhe
riparimi i defekteve serioze rreth 80% té ¢cmimit té shitjes. Vitin e
kaluar shitjet neto té njésisé ishin 100 milioné leké, ndérsa njésia ka
shpenzuar tashmé 500 000 leké pér riparimin e defekteve té
produkteve té shitura vitin e kaluar.

Kostot e vlerésuara, gé lidhen me garanciné pér riparimin e
produkteve, jané si mé poshté:

0,09 x 100 000 000 x 0,1 + 0,01 x 100 000 000 x 0,8 =

= 900 000 + 800 000 =1 700 000

Megenése njésia ekonomike ka pasur aktualisht shpenzime né
shumén 500 000 leké pér riparimet e produkteve té shitura né té

njéjtin vit, né datén e mbylljes sé bilancit do té njihet njé provizion
garancie prej 1 200 000 lekésh (1 700 000 — 500 000).

19. Né& rast se provizioni shlyhet pas 12 muajve, pas datés sé mbylljes
sé bilancit, ai do té njihet né bilanc me vilerén aktuale té shpenzimeve
té pritshme, pérveg rastit kur efekti i skontimit éshté jomaterial.

20. NEé llogaritjen e vlerés aktuale, norma e skontimit do té jeté norma
e interesit té tregut pér detyrime té njé natyre té ngjashme.

Pérdorimi i provizioneve

21. Njé provizion do té pérdoret vetém pér ato lloj shpenzimesh, pér té
cilat ai éshté njohur fillimisht.




SKK 6 — Provizionet, aktivet dhe pasivet e kushtézuara

22. Asnjé shpenzim tjetér, gé nuk ka lidhje me provisionin e krijuar,
nuk duhet té kompensohet kundrejt tij, pasi kjo do té démtonte
karakterin objektiv té& pasqyrave financiare té njé njésie ekonomike.

NJOHJA E PROVIZIONEVE - FUSHA SPECIFIKE
Provizionet e garancisé

23. Neé rast se njésia ekonomike jep garanci pér produktet gé ajo shet,
né bilancin e njésisé do té njihet njé provizon i barabarté me shumén
e nevojshme pér shlyerjen e detyrimeve té garancisé pér produktet e
shitura deri né datén e bilancit. Pér vlerésimin e provizioneve do té
merret pér bazé pérvoja e méparshme. Njé shembull i llogaritjes sé
njé provizioni pér garanci éshté dhéné né paragrafin 18 té kéti
Standardi.

Provizionet qé lidhen me ¢éshtjet gjygésore

24. Njésia ekonomike do té njohé njé provizion né bilancin e saj, né
lidhje me té gjitha céshtjet gjygésore ekzistuese dhe ato té
mundshme, né rastet kur:

(a)njé ngjarje detyruese, qé ka Kkrijuar céshtjen gjyqgésore, ka
ndodhur para datés sé bilancit;

(b)éshté e mundshme qé njésia ekonomike té& pérballojé
shpenzime, né lidhje me zgjidhjen e ¢céshtjes gjygésore;

(c)shuma e shpenzimeve té pritshme, gé lidhen me c¢éshtjen
gjygésore, mund té vlerésohet relativisht me saktési.

Nése nuk plotésohen kushtet e lartpérmendura, provizioni nuk do té
njihet né datén e bilancit, por ¢céshtjet gqé lidhen me gjygin do té
pérshkruhen si njé pasiv i kushtézuar né shénimet shpjeguese té
pasqgyrave financiare.

25. Ndonése shpesh mund té béhet vetém njé vlerésim i pérafért i
shumés gé ka té bé&jé me céshtjet gjygésore, kjo nuk pérbén arsye
pér moskrijimin e njé provizioni. Vetém né raste té rralla, kur shumat
gé lidhen me c¢éshtjet gjygésore mund té jené shumé té ndryshme pér
skenaré té ndryshém, dhe probabiliteti i kétyre skenaréve nuk mund
té parashikohet me besueshméri, provizioni nuk do té njihet né bilanc,

por njé pérshkrim i ¢céshtjeve gjygésore do té paragitet né shénimet
shpjeguese té pasqgyrave financiare.

26. Njé shembull i llogaritjes sé provizionit, né lidhje me njé céshtje
gjygésore, éshté dhéné né paragrafin 18 té kétij Standardi.

Provizionet gqé lidhen me kontratat me kushte rénduese

27. Kontrata me kushte rénduese éshté njé kontraté, né té cilén
kostoja e shlyerjes sé njé detyrimi i kapércen pérfitimet ekonomike gé
priten prej késaj kontrate.

28. Njé provizion pér kontratat me Kkushte rénduese do té
kontabilizohet me shumén mé té vogél midis humbjes gé lidhet me
pérmbushjen e kontratés (d.m.th. té ardhurat nga kontrata minus
koston gé lidhet me pérmbushjen e saj) ose gjobés pér pezullimin e
kontratés.

Shembull: Njohja e njé provizoni, gé lidhet me njé kontraté me kushte
rénduese.

a) Njé njési ekonomike merr me gira ambiente té njé linje prodhimi
népérmjet njé giraje té zakonshme, pér té cilén paguan 100 000 leké
né vit. Mé 31.12.2005, njésia kalon né njé linjé té re prodhimi, ndérsa
marréveshja pér ambientet e vjetra skadon vetém pas tre vjetésh, mé
31.12.2008. Me pezullimin e kontratés, njésia do té duhet té paguajé
njé gjobé té barabarté me qgirané e dy viteve (200 000 leké). Nése
njésia do ta jepte me qgira hapésirén, ajo do té pérftonte té ardhura
nga giraja rreth 70 000 leké né vit (d.m.th. njésia do té kishte njé
humbje prej 30 000 lekésh né vit nga marréveshja e girasé).

Njésia krijon njé provizion né bilanc, né lidhje me marréveshjen e
girasé me kushte rénduese né shumén 90 000 leké ( 30 000 leké x 3
vjet = 90 000 leké gé éshté mé e vogél se gjoba prej 200 000 lekésh)
(nése ndikimi i skontimit éshté i ndjeshém, provizioni pér vitin 2 dhe 3
duhet té skontohet).

b) Njé njési ekonomike, gé merret me prodhime qumeéshti, ka lidhur njé
marréveshje afatgjaté me furnitorét pér blerjen e quméshtit té
papérpunuar me ¢mim 4 leké pér litér. Né fund té vitit 2005, cmimi i
tregut pér quméshtin e papérpunuar (gjithashtu, gmimi i shitjes sé
gumeéshtit) kishte réné ndjeshém. Mé 31.12.2005, sipas kontratés,
njésia duhet té blinte 100 000 litra té tjera me ¢cmim 4 leké pér litér,

ndonése drejtuesit kishin parashikuar gé ¢mimi i blerjes sé quméshtit
té papérpunuar né até kohé duhet té ishte 3 lek&, qé njésia té mos
kishte humbje té vazhdueshme. Pér ndérprerjen e
marréveshjes/kontratés, duhet paguar njé gjobé prej 50 000 lekésh.

Kjo éshté njé kontraté me kushte rénduese, pasi kostot e
pashmangshme té kontratés i tejkalojné té ardhurat prej saj. Njésia
ekonomike do té krijojé njé provizion né njé shumé gé éshté mé e
vogla mes kostove, gé lidhen me pérmbushjen e kontratés (1
lek/litér x 100 000 litra = 100 000 leké) dhe gjobés (50 000 leké), pra
né shumén 50 000 leké.

Provizionet pér detyrimet mjedisore

29. NEé bilancin e saj, njé njési ekonomike do té krijojé njé provizion
pér detyrimet mjedisore gé kané lindur para datés sé mbylljes sé
bilancit nése,

(a)sipas legjislacionit, kérkohet likuidimi ose kompensimi pér njé
dém specifik;

(b)njésia ekonomike ka treguar, népérmjet veprimtarive dhe
politikave té saj mjedisore, se ajo synon ta likuidojé vullnetarisht
démin mjedisor.

30.Pér detyrimin mjedisor do té njihet njé provizion i barabarté¢ me
shumén e kostove gé lidhen me likuidimin e démit (pérfshiré kétu
edhe gjobat e mundshme). Nése njésia ekonomike preferon té
paguajé gjobat né vend té likuidimit t&¢ démit, do té njihet njé
provizion i barabarté me shumén e gjobave té mundshme.

31. Neése detyrimi mjedisor ka ndodhur si rezultat i blerjes, krijimit ose
pérdorimit té njé mjeti (pér shembull njé minieré), atéheré shuma e
provizionit do té pérfshihet né koston e mjetit. Kur detyrimi mjedisor
rezulton né njé shtesé té ¢cmimit té blerjes sé mjetit, njésia ekonomike
duhet té analizojé nése kjo tregon se vlera e re kontabél e mjetit
mund té mos jeté plotésisht e rikuperueshme. Pér kété, njésia
ekonomike duhet té kryejé testin e zhvlerésimit té mjetit, duke
vlerésuar shumeén e tij té rikuperueshme dhe, né pérputhje me SKK 5,
duhet té kontabilizojé humbjen nga zhvlerésimi.

Provizionet pér kostot e ristrukturimit

32. Ristrukturimi éshté njé riorganizim 1 veprimtarisé sé njésisé
ekonomike, né bazé té njé plani té vecanté veprimi, té zbatuar nga
drejtuesit e njésisé ekonomike, si rezultat i té cilit fusha e veprimit té
biznesit té ndérmarré, ose ményra se si kryhet ky biznes, do té
ndryshojé né ményré té konsiderueshme.

33. Shembuj té ristrukturimit jané shitja ose likuidimi i njé linje biznesi,
mbyllja ose zhvendosja e njésive té caktuara té réndésishme té
prodhimit, ndryshime té konsiderueshme né strukturén e drejtimit qé
¢cojné né shkurtimin e disa prej anétaréve té stafit drejtues e té tjera té
ngjashme.

34. Kur njé detyrim konstruktiv ka lindur si pasojé e njé programi
ristrukturimi, njésia ekonomike do té njohé né bilancin e saj njé
provizion, vetém nése drejtuesit, para datés sé bilancit

(@) kané hartuar dhe miratuar njé program té hollésishém
ristrukturimi, i cili pérshkruan pjesét e biznesit qé do té
ristrukturohen, ndryshimet e planifikuara né numrin e
punonjésve, shpenzimet gé do té kryhen, si dhe né cfaré kohe
pritet té béhen;

(b)kané paragitur ¢éshtjet kryesore té programit té ristrukturimit
ose kané filluar té zbatojné programin e ristrukturimit, duke
krijuar pritshméri te palét pérkatése, pérsa i pérket zbatimit té
kétij programi.

35. Njé provizion ristrukturimi do té pérmbajé vetém shpenzimet e
drejtpérdrejta gé ndodhin vetém njéheré, si rezultat i zbatimit té
programit té ristrukturimit, dhe qé nuk jané té lidhura me veprimtarité
e njésisé ekonomike pas ristrukturimit. Shembuj té shpenzimeve té
ristrukturimit, gé diktojné krijimin e njé provizioni, jané:

(a)shpenzimet gé lidhen me ndérprerjen e marrédhénieve té
PUNEs;

(b)shpenzimet gé lidhen me mbylljen e njé njésie prodhimi;

(c)shpenzimet gé lidhen me kontratat gé jané shndérruar né
kontrata me kushte rénduese, si rezultat i ristrukturimit (pér
shembull, marréveshjet e qirasé financiare qé kthehen né
kontrata me kushte rénduese pas ristrukturimit).

36. Pér shpenzimet e méposhtme nuk do té krijohet provizion
ristrukturimi, pasi ato nuk jané té lidhura me veté ristrukturimin, por
jané té lidhura me veprimtarité e biznesit pas ristrukturimit:

(a)shpenzimet pér rikualifikimin e punonjésve dhe ripozicionimin e
tyre;

(b)shpenzimet e marketingut;

(c)shpenzimet gé lidhen me zhvilimin e sistemeve té reja.

Shembull: Njohja e provizioneve té ristrukturimit

Drejtuesit e njé njésie shitjeje me pakicé jané né procesin e mbylljes sé
dyganeve né fshatra, pasi ato nuk kané pasur ecuri t& miré. Drejtuesit
kané béré njé shpallje publike pér ristrukturimin e biznesit, si dhe kané
filluar té zbatojné planin e ristrukturimit.

Drejtuesit kané parashikuar njé séré shpenzimesh, por jané akoma né
diskutim se cilat nga kéto kosto, nése do té keté té tilla, do té ¢ojné né
Krijimin e njé provizioni.

Zgjidhja
Mbyllja e planifikuar pérbén njé ristrukturim.

Mé poshté jané dhéné shembuj té shpenzimeve, pér té cilat duhet té
krijohen provizione:

a) shpenzimet né lidhje me ndérprerjen e marrédhénieve té punés me
punonjésit;

b) shpenzimet e gmontimit té dyganeve,

c) shpenzimet gé lidhen me likuidimin e mallrave (d.m.th. mallrat gé do
té shiten me ¢cmim mé té ulét se kostoja e tyre, ose vlera neto e
realizueshme gjaté rrjedhés normale té biznesit);

d) shpenzimet e mbylljes, qé do t'i paguhen njé qiradhénési pér njé
proné té marré me qira, né bazeé té njé kontrate qiraje;

e) shpenzimet gé lidhen me mbylljen e parakohshme té kontratave me
furnitorét.

Provizioni i ristrukturimit nuk pérfshin shpenzime té tilla, si

a) rikualifikimi ose ripozicionimi i personelit gé vazhdon marrédhéniet e
pUNEs;

b) marketingu;
b) investimet né sistemet e reja dhe rrjetet e shpérndarjes;
d) humbjet e ardhshme té shfrytézimit nga dyganet.

Provizionet pér pensione

37. Neése njé njési ekonomike ka detyrim t'u paguajé pensione ose
pérfitime té tjera punonjésve, ajo duhet té njohé né bilanc njé
provizion pér té mbuluar shpenzimet gé lidhen me kéto pagesa.

38. Né krijimin e provizioneve pér pensione, njésia ekonomike do té
vlerésojé shumén e pagesave gé do té kryhen né periudhat vijuese
dhe do té llogarisé vilerén e tyre aktuale. Né vlerésimin e provizioneve
pér pensione do té merren né konsideraté jetégjatésia e mbetur e
vlerésuar e punonjésve gé kané té drejté t& marrin pension, inflacioni
I ardhshém dhe rritjet e pagave (né rast se shuma e pensionit varet
nga kéta tregues). Norma e skontimit gé do té pérdoret do té jeté
norma e interesit t& bonove té cilésisé sé larté té korporatave ose té
bonove geveritare.

39. Ky Standard nuk jep njé metodé té hollésishme pér trajtimin
kontabél té provizioneve pér pensione dhe pérfitime té tjera. Nése
éshté e nevojshme, rekomandohet té pérdoren metodat e
pérshkruara né SNK 19. Né vlerésimin e provizioneve pér pensione
rekomandohet té shfrytézohet ndihma e specialistéve té kualifikuar né
kété fushé (aktuarét).

PASIVET E KUSHTEZUAR

40. Pasiv i kushtézuar éshté njé detyrim gqé mund té krijohet nga
ngjarje té shkuara, ekzistenca e té cilit do té konfirmohet vetém nga
ndodhja ose mosndodhja e njé ose disa ngjarjeve té ardhshme té
pasigurta, qé nuk jané nén kontrollin e ploté té njésisé ekonomike;
ose njé detyrim ekzistues, té krijuar nga ngjarje té shkuara, por gé
nuk kontabilizohet pasi nuk éshté e mundur gé shlyerja e kétij
detyrimi té shogérohet me njé dalje té burimeve; ose shuma e
detyrimit nuk mund té vlerésohet relativisht me saktési. Shembuj té
pasiveve té kushtézuara jané:

(@)njé detyrim gé lidhet me proceset gjygésore té nisura ndaj
njésisé ekonomike, té cilat ajo nuk parashikon t'i humbasg;

(b)njé kredi e marré nga njé njési tjetér dhe e garantuar nga njésia
ekonomike né fjalé, garanci gé& nuk pritet té shkaktojé
shpenzime pér njésiné ekonomike né fjalé, pasi njésia tjetér
éshté né gjendje t'i shlyejé detyrimet.

41. Pasivet e kushtézuara nuk do té njihen né bilancin e njésisé
ekonomike, por né lidhje me to do té jepet informacion né shénimet
shpjeguese té pasgyrave financiare. Pasivet e kushtézuara, realizimi i
té cilave éshté shumé pak i mundshém, nuk kané nevojé té paragiten
né shénimet shpjeguese té pasqyrave financiare.

AKTIVET E KUSHTEZUARA

42. Njé aktiv i kushtézuar éshté njé kérkesé e mundshme gé lind nga
ngjarje té shkuara dhe ekzistenca e té cilit do t& konfirmohet vetém
nése ndodh ose nuk ndodh njé ose disa ngjarje té ardhshme té
pasigurta, té cilat nuk jané nén kontrollin e ploté té njésisé
ekonomike. Shembull i njé kérkese té mundshme éshté njé ankesé
gé njésia ekonomike i ka paraqitur njé njésie tjetér, realizimi i sé cilés
varet nga rezultati i proceseve gjygésore.

43. Kérkesat e mundshme nuk do té njihen né bilancin e njésisé
ekonomike. Né ato raste, kur éshté e mundur gé njésia té marré
pérfitime ekonomike nga kjo kérkesé e mundshme, né shénimet
shpjeguese té pasgyrave financiare duhet té jepet njé pérshkrim i
shkurtér i natyrés sé kérkesave té mundshme dhe, aty ku éshté
praktike, té jepet edhe njé pérllogaritie e efektit t& tyre financiar.

NJOHJA NE BILANC DHE NE PASQYREN E TE ARDHURAVE E
SHPENZIMEVE

44. Provizionet paragiten né bilanc duke pérdorur zérat pérkatés né
formatin e bilancit t&¢ dhéné né SKK 2, Paragitja e pasqgyrave
financiare. Gjithashtu, lejohet edhe njé zbérthim i métejshém i zérave
té bilancit (pér shembull, “Detyrimet pér pensionet”, “Provizione té
tiera” etj.).

45. Provizionet, gé priten té realizohen brenda 12 muajve pas datés sé
mbylljes sé bilancit (p.sh. provizionet e krijuara né lidhje me proceset

gjygésore) ose gjaté ciklit normal té biznesit t& njé njésie (p.sh.
provizionet pér garancité) do té regjistrohen né zérin “Provizione
afatshkurtra” (ose te nénzérat e tij).

46. Provizionet gé pritet té realizohen me voné se 12 muaj pas datés
sé bilancit (p.sh. provizionet gé lidhen me proceset gjygésore) ose
pér periudha mé té gjata se cikli normal i biznesit t& njésisé (p.sh.
provizionet pér garancité) do té regjistrohen né zérin “Provizione
afatgjata” (ose te nénzérat e tij).

47. Shpenzimet gé lidhen me krijimin e provizioneve do té regjistrohen
né até zé té pasqyrés sé té ardhurave dhe shpenzimeve, me té cilin
kané mé shumé lidhje. Reduktimi i provizioneve do té regjistrohet tek
I njéjti z&é i pasqyrés sé té ardhurave dhe shpenzimeve, ku jané njohur
mé paré shpenzimet, né lidhje me Krijimin e provizionit.

48. Kur njésia ekonomike e ka té drejtén té kérkojé rimbursimin e njé
provizioni té caktuar nga njé palé e treté, provizioni dhe e drejta pér
kérkesé, gé vjen nga rimbursimi, do té njihen vecas né bilanc, duke
mos i kompensuar ato kundrejt njéri-tjetrit. Rimbursimi do té trajtohet
si njé aktiv né bilanc, nése éshté pothuajse e sigurt se ai do té merret.
Shpenzimet gé lidhen me provizionin dhe té ardhurat gé lidhen me
njohjen né kontabilitet té€ sé drejtés pér rimbursim mund té paragiten
si shumé neto né pasqyrén e té ardhurave dhe shpenzimeve.

Shembull:

Njé njési ekonomike éshté hedhur né gjyq pér cilésiné e dobét té
mallrave gé ajo shet. Sipas vlerésimit t& avokatéve, shpenzimet gé
lidhen me kété gjyq shkojné né 100 000 leké. Né té njéjtén kohé, njésia
ekonomike ka hapur gjyq ndaj nénkontraktoréve (furnitoréve) té saj pér
té kérkuar kompensim pér démet e shkaktuara. Avokatét parashikojné
se ka shumé té ngjaré gé, nése njésia ekonomike e humbet ¢éshtjen
gjygésore, ajo do té marré, té paktén 80 000 leké nga nénkontraktorét e
saj si kompensim.

Njésia njeh né bilancin e saj njé provizion né shumén 100 000 leké, si
dhe njé té drejté té arkétueshme nga nénkontraktorét né shumén 80 000
leké. Né pasqyrén e té ardhurave dhe shpenzimeve, shpenzimet e
lidhura me gjyqgin do té regjistrohen né shumén neto prej 20 000 lekésh
(100 000 leké — 80 000 leke).

49. Rritja e vlerés sé aktualizuar té provizioneve afatgjata, pér shkak
té kalimit té kohés (stornim i skontimit ose amortizim i skontimit) do té
regjistrohet si njé shpenzim interesi né pasqyrén e té ardhurave dhe
shpenzimeve.

SHENIMET SHPJEGUESE

50. Pér klasa té ndryshme té provizioneve, té raportuara né bilanc, do
té jepet informacioni si mé poshté:

(a)pérshkrimi i tyre;
(b)data e parashikuar e realizimit;
(c)norma e pérdorur pér skontimin e provizioneve afatgjata.

51. Pér té gjitha pasivet dhe aktivet materiale do té jepet informacioni,
si mé poshté:

(a)pérshkrimi i tyre;
(b)parashikimi i shumés dhe kohés sé realizimit.

DATA DHE RREGULLAT E HYRJES NE ZBATIM TE STANDARDEVE

52. Ky Standard do té zbatohet né pasqgyrat financiare qé mbulojné
periudha kontabél, gé fillojné mé ose pas datés 1 janar 2008. Ky
Standard duhet té zbatohet né ményré prospektive nga data 1 janar
2008, d.m.th. pa ndryshuar pasqyrat financiare krahasuese té vitit 2007,
té cilat jané pérgatitur sipas kérkesave ekzistuese té kontabilitetit. Ky
géndrim do té zbatohet pér té gjitha SKK-té. Nuk lejohet gé disa SKK té
zbatohen né meényré prospektive dhe disa té tjera né ményré
retrospektive.

KRAHASIMI ME STANDARDET NDERKOMBETARE TE RAPORTIMIT
FINANCIAR (SNK/SNRF)*

53. Tabela mé poshté tregon se si korrespondojné pérmbajtjet e kétjj
Standardi me SNK-t&/SNRF-té pérkatése. Paragrafét jané trajtuar si
korresponduese, nése ato trajtojné né pérgjithési té njéjtén céshtje,
pavarésisht nga fakti gé pérshkrimet né standardet e referuara mund té
kené ndryshim.

pér shembull, referenca “SNK 1.15-22” u referohet paragraféve 15-22 té Standardeve Ndérkombétare té
Kontabilitetit SNK 1.

Paragrafi né SKK 6

Paragrafi né SNK / SNRF, sipas
versionit té datés 31 mars 2004

1. Asnjé

2. Asnjé

3. Asnjé

4. SNK 37.1

5. SNK 37.13

6. SNK 37.5

7. SNK 37.10

8. SNK 37.11-13
9. SNK 37.11-13
10. SNK 37.14
11. SNK 37.17
12. SNK 37.17
13. SNK 37.23
14. SNK 37.26
15. SNK 16.16
16. SNK 37.36
17. SNK 37.37
18. SNK 37.39-40
19. SNK 37.45,
20. SNK 37.46
21. SNK 37.61
22. SNK37.62

23. Asnjé

24. Asnjé

25. Asnjé

26. Asnjé

27. SNK 37.10, 37.68
28. SNK 37.66, 37.68
29. Asnjé

30. Asnjé

31. IFRIC 1.5

32. SNK 37.10
33. SNK 37.70
34. SNK 37.72
35. SNK 37.80
36. SNK 37.81
37. Asnjé

SNK 19.50, 19.78

39. Asnjé

40. Asnjé

41. SNK 37.27-28
42, Asnjé

43. SNK 37.31, 37.34
44. Asnjé

45, Asnjé

46. Asnjé

47. Asnjé

48. SNK 37.53-54
49. SNK 37.60
50. SNK 37.85
51. SNK 37.86
52. Asnjé

53. Asnjé

